
篇首

　　歐戰甫完之夕，作者始從事於研究國際共同發展中國實業，而成此六種計劃。蓋欲

利用戰時宏大規模之機器，及完全組織之人工，以助長中國實業之發達，而成我國民一

突飛之進步；且以助各國戰後工人問題之解決。無如各國人民久苦戰爭，朝聞和議，夕

則懈志，立欲復戰前原狀，不獨戰地兵員陸續解散，而後路工廠亦同時休息。大勢所趨，

無可如何。故雖有三數之明達政治家，欲贊成吾之計劃，亦無從保留其戰時之工業，以

為中國效勞也。我固失一速進之良機，而彼則竟陷於經濟之恐慌，至今未已。其所受痛

苦，較之戰時尤甚。將來各國欲恢復其戰前經濟之原狀，尤非發展中國之富源，以補救

各國之窮困不可也。然則中國富源之發展，已成為今日世界人類之至大問題，不獨為中

國之利害而已也。惟發展之權，操之在我則存，操之在人則亡，此後中國存亡之關鍵，

則在此實業發展之一事也。吾欲操此發展之權，則非有此知識不可。吾國人欲有此知識，

則當讀此書，尤當熟讀此書。從此觸類旁通，舉一反三，以推求眾理。庶幾操縱在我，

不致因噎廢食，方能泛應曲當，馳驟於今日世界經濟之場，以化彼族競爭之性，而達我

大同之治也。

　　此書為實業計劃之大方針，為國家經濟之大政策而已。至其實施之細密計劃，必當

再經一度專門名家之調查，科學實驗之審定，乃可從事。故所舉之計劃，當有種種之變

更改良，讀者幸毋以此書為一成不易之論，庶乎可。

　　此書原稿為英文，其篇首及第二、第三計劃及第四之大部分為朱執信所譯，其第一

計劃為廖仲愷所譯，其第四之一部分及第六計劃及結論為林雲陔所譯，其第五計劃為馬

君武所譯。特此志之。

　　民國十年十月十日孫文序於粵京

此作品在全世界都属于公有领域，因为作者逝世已经超过100年，且作品于1931年1月1日

之前出版。

